
  خان كيمدير؟ تئليم

  

  

  

  

  

  

  

  

  

  

  

  

  

  

  

  

  

  

  گونئيلي. م. ح

  

بو گوٍنه قدر ايراندا ياشـايان تـوٍركلر و         

ــن د ــاريخ،  اونلاري ــور، ت ــات، فولكل ــل، ادبي ي

نـده،  ئد گسيقي و بو كيمي شئيلريندن سوز  مو

نين ادبيات، ديل،     چوخو آذربايجان ويلايتلري  

كي،  حالبو ،فولكلور و تاريخيني نظرده توتوردو    

ايرانـدا ياشـايان تـوٍركلرين ياريـدان چوخــو     

نينمايان   نواني ايله تا  وٍتاريخ بويو آذربايجان ع   

ويلايتلـــــرده اولمـــــوش، ياشـــــاميش و 

 بيري  بو ايالتلر و ويلايتلرين   . ياشاماقداديرلار

اسـتان  «و يـا    » مركـزي ويلايـت   «ده ايندي   

. لـردن عيبارتـدير     سـاييلان بولگـه   » مركزي

شهري و کئچميشـده     »اراك« مركزي ايندي 

نينـان بـو ويلايتـين         عجم آدي ايله تا    -عراق

ــي ــي عوٍ  اهاليس ــين ديل ــه  ن ــه ده دئي موميتل

ــه ــان ســــك، اكثري بيلمــ ــه آذربايجــ تلــ

ايندي بو  . رنين بير قولو اولموشدو     سي  توٍركجه

نين بعضي شهرلري فارسلاشميش و يا          منطقه

ين بيـر   لرفارس ديلينده دانيشيرلارسـا، كنـد     

ــه ــو هل ــدنيتلريني   چوخ ــل و م ــك اوز دي لي

  .قورويوب ساخلاميشلار

دورد يوٍزدن آرتيق كنـدي اولان سـاوه     

ستاني دا سـوزو گئـدن ويلايتـين بيـر          يشهر

ــه ــيدير بولگ ــه قـ ـ . س ــو گوٍن ــوٍفله ب در تأس

ــه   ــدا اولان بولگ ــدان اوزاق ــرده  آذربايجان ل

ياشــايان سويداشــلاريميزلا گــركن قــدر    

ــعريني،    ــن ش ــاميش، اونلاري ــز اولم ايلگيمي

ادبياتيني، فولكلورونـو و موسيقيسـيني تانييـا        

ــه ــو  . ميشــيك بيلم ــدن ده ب ــن اوزون اونلاري

لـرده چاليشـان و امـك صـرف ائـدن             ساحه

ــور   ــك دوكت ــالنيز رحمتلي ــيع ي ــالي   ل كم

  .اولموشدور

ــه  ــوزوگئدن بولگ ــورادا س ــز ب ــرين  بي ل

ــان     ــاپي آچ ــر ق ــوزه بي ــدن اوٍزوم مدنيتين

و گنين كيمليگيندن و گوردو     رحمتليك كمالي 

 تحقيقي ايشلريندن سوز آچماغي بيـر      -علمي

  .رج بيليريكي و مدني گورو و بوميلّ

لي عدليه وكيلي اولموش      بيرينجي درجه 

 جـو   -1323شمسـي    -يهيجـر كمـالي     علي

نــين قاراغــان    ســتاني يايلــده ســاوه شهر 

امير كندينده اكبـر آدلـي       -نين بند   سي  بولگه

او، . آتا و عذرا آدلي آنادان دوٍنيايا گلميشدير      

ــات و   او ــعر، ادبي ــدان ش ــاقليق چاغلارين ش

دانيشـگاهيندا  قلانميش، تهران   افولكلورلا مار 

نـين    تحصيل آلـديغي ايللـردن سـاوه و ايـرا         

ــه آ ــدا اولان بولگ ــدان قيراق ــده  ذربايجان لرين

ــايان تــوٍركلرين فولكلوريــك و ادبــي     ياش

كـي،     بئلـه  ،يني توپلاماغا چاليشميشـدير   لراثر

 ايــل عومــور 52 جــي ايلــده يعنــي -1375

ليگـي ايلـه      ك خسـته    رردوكدن سـونرا اوٍ   سوٍ

وفــات ائدنــده اوزونــون چــاپ ائتــديرميش 

 عـلاوه،   ننـد آدلـي اثرلري  » انقلاب«و  » نفله«

 جيلـدليك   110لرين آزي     سوزوگئدن بولگه 

ــا    ــي ده توپلاي ــي اثرلرين ــك و ادب فولكلوري

 فـاييزي   80 بو اثرلـرين تخمينـاٌّ    . بيلميشدي

نـواني  وٍ ايكي ع-توٍركجه، قالاني فارسجا و بير   

  .يدي ايسه عربجه

توپلانان بو اثرلرين   سونوندا   يناوتوز ايل 

ديـواني، ايكينجـي    » تئليم خان «اونمليسي  ان  

ش جيلدليك و بير جيلـدي      ئسيرادا دايانان ب  

ــوش   ــيق اوٍزو گورمـ ــدر ايشـ ــه قـ  او گوٍنـ

ــان« ــردي » اكبرخـ ــواني اولا بيلـ ــو . ديـ بـ

توپلانميش اثرلـرين چـاپ و نشـر اولماسـي         

او بــو اثرلــرين . ايــدي نــين آرزوســو كمــالي

خان ديوانينا اهميت     هاميسيندان آرتيق تئليم  

و اثـرين نشـره حاضـيرلانماغيندا       ب. وئريردي

اونون اوزوندن عـلاوه رحمتليـك پروفسـور        

بيگـديلي، رحمتليـك پروفسـور        حسـين   غلام

ــدتقي ــتوموز   محم ــئويملي دوس ــابي و س زهت

 تمنّاسيز اولاراق چوخلو اَمـك       هادي  اسماعيل

بو اثرين تنقيدي متنينـي     . صرف ائتميشديلر 

نـين   حاضيرلاماق دا بـو سـطيرلرين يـازاري       

سينه قويولموشدو؛ آنجـاق اثـر نشـره         هعوهد

ن حاضــيرلانديقدا، رحمتليــك كمــالي مــوٍعي

ســببلره گــوره اونــون چــاپ ايشــلريني     

دايانديريب، اكبرخان ديوانيني حاضيرلاماغي    

بيـر  . بو سـطيرلرين يازارينـا تكليـف ائتـدي      

جيلدي فارسجا، دورد جيلدي توٍركجه اولان      

تيريك شــعرلرين بــو مديحــه، مرثيــه و ســا

عاصير اولدوقلاري اوٍچون، ايشلري چـوخ      وٍم

 ـ    دنسـه، كمـالي بـو      هواخت آپارمادي؛ آمما ن

ايله توپلاديغي فولكلوريـك      سي  ايشين توٍكنمه 

اثرلرين حاضيرلانماسيني دا منـيم عوهدمـه       

راســيندا بــو ن ايكــي ايــل سوتخمينــاٌّ. قويــدو

نـين    رياثرلرين عاشيق ادبياتينا عاييد اولانلا    

ــر چــوخ ال19 ــدي بي ــالار، ســس   جيل يازم

تلري و ســــاييردن كوچورولــــوب، كاسِــــ

يب، تنظــيم و ترتيــب ائــديليب   ديللــ دوٍز

دا يان باشـلا  هحاضيرلاندي و ايگيرمينجي اثـر    

كمالي وفات ائـديب، نشـره حاضـيرلانميش        

ش جيلد و قالان حاضيرلانماميش     ئايگيرمي ب 

 يانـا دا    اونـدان بـو   . ياثرلرين ايشلري داياند  

سي نـه اوزلـري او اثرلـرين          يلهينين عا   كمالي

 - نـي يـان     نشرينه ال قاتميش، نه ده كيمسـه      

  .ياخينا قويموشلار

نـين    اونجه ايشاره ائديلن كيمي، كمـالي     

بويوک وسـاييط خـرج ائتمکلـه تـوپلاديغي         

  .خان ديواني ايدي اونمليسي تئليمان اثرلرين 

ر و نئجه   خان كيمدي   ايندي گورك تئليم  

  اثر ياراديبدير؟

دانا گئـدن يولـون     ساوه شـهريندن هم ـ   

شهريني كئچنـده،   ) مزلقان(ران  اوٍستوندن نوب 

» ميســلوٍشــاه م«ولــون شــيماليندا اولان  ي

»  ييـــغئ مـــره«نـــين آراســـيندا  داغـــلاري

)Mərəğeyi(       رمـگآدلي بيـر كنـدي گو

ــو داغ آراســي و ياماجــ. اولار ــرلش و داب  يئ

رد يـــوٍز ائـــولي اولان كنـــدين  دوتخمينـــاٌّ

 ـ     اهاليسي حئيوانـدارليقلا  سـي     هنين بيـر حيصّ

ده  كــوچري حيــات ســوٍرمكده، بيــر بولومــو

خـان    تئليم. ييرلر هاكينچيليك ايشلرينده ايشل  

زلرينــي توٍركمــان آدلانــديران  بــوكنــدده او

 قولوندان اولان   )Asgin(» آسگين«نين    اهالي

ــور« ــر » تئيم ــي بي ــي آدل ــي كيش ــو ن ن اوغل

نين دوٍنيايا گلـديگي ايـل        خا  تئليم. اولموشدور

بو گوٍنه قدر بللي اولماميش،  آمما دئييلنلـره         

قمـري   -و الده اولان سندلره گـوره هيجـري      

 177 جي ايلده يعني همين تاريخلـه     -1246

 كـدرلي   -ايل بوندان اول اوزون، آغير، غملي     

ه بير عومور سوٍردوكدن سونرا همـين كنـدد       

ــتونده اولان   ــدين اوٍس ــيش و كن ــات ائتم وف

  .ستاندا باسديريلميشديريقبر

نــين نئجــه   خــان اوز حيــاتي  تئلــيم

 ،م ائديروي بير چوخ شعرلرينده ترنّ    ينکئچديگ

  :دن بو شعرينده او جوٍمله

  

  ،ديم  عومرومدن خوش گوٍن گورمه-اول

  ،ديم دوٍنيا گوٍلزاريندان بير گوٍل درمه

  دورماديم،اوتوروبان خوبلار ايله 

  .ايشيق عالم نئجه تار اولوب منه

  ،ميشم آغالار، اوزوم اوزوم ائيله

  بو فاني دوٍنيادا هئچ گوٍلمز اوٍزوم،

  ،لي ايستمز گوزوم وفا گوز بي

  .بو گئنليكده دوٍنيا دار اولوب منه

  

  :خان باشقا بير شعرينده دئيير تئليم

  ،شم صنعان اولوب، ترسا سئومي-شيخ

  .ميشم راستا يوللاريمي كج ائيله

  ،موحنتم، بر آب اولموشام -سالك

  ،ميشم ج ائيلهاوزوم اوز نفسيمه گوٍ

  ،هئچ طرفه يول اولمادي گئتديگيم

  ،دوغومتديغيم، او ضرر اولدو اوينا

  ديگيم، ائتديگيم، زيانيميش ائيله

  ميشم؟ ائيلهنئج  قازانجي ،بيلميريم

  

  تم، عارييم،ي پاك ن،حق بيليري

  يم، تارهيم سدن كم طالعم، شو هن

  ،نين خريدارييم موحنت املاكي

  .ميشم غم خرمنين دويوب، دج ائيله

  

  زهر اولدو هر آلديغيم بال شاندان،

  ،چيخاران اولمادي بيرتيكان جاندان

  ،قونشولار كوچدو بويان، اوياندان

  .ميشم اورتادا ائويمي اوج ائيله

  

  غرق اولموشام كوٍلكدن،نئچه شطّه 

  ،ييبدير مني يوٍزمين الكدن اله

  ،خبر آلسان چارخي دونموش فلكدن

  .ميشم خانا لج ائيله تئليم: دئيير

  

خان حياتيندان نييه بئلـه       سن تئليم   گوره

  گيلئيلنير؟

نــين، هابئلــه  لــري  نتيجــه-اونــون نــوه

، او، جوانليغيندا   لرين دئديگينه اساساٌّ  يغئيل  مره

رولـور و اونـونلا     آدلي بيـر قيـزا وو     » مهري«

ييـر، آنجـاق قيـزين آتاسـي          ائولنمك ايسـته  

خانا   قيزيني تئليم » خان رضا توٍركمان محمد «

ــه ــر وئرم ــيراز  ،او. يي ــوروب ش ــي گوت  قيزين

ــه ــارير  اولكــ ــينه آپــ ــك . ســ فولكلوريــ

نين داليسينجا بـو        داستانلاريميزدا كرم اصلي  

        شـهردن او كنـده، بـو كنددن او     شـهره، بـو 

دا   خان   كيمي، تئليم   يه گئدن  هدن او اولك   هاولك

غئـي     مـره  نني  نين ايزيني توتوب، ساوه       مهري

او مهري ايله بيرداها    . كنديندن شيرازا گئدير  

  :گوروشمك آرزوسو ايله بو شعري قوشور

  ،اغايقيز، قادان باشدان آ

  اوزوم آللام، يادي قويمام،

   باشينا،لر دونه گه اوز

  .يئتميشي، هشتادي قويمام

  

  ،طاووس كيمي آچيب چتري

  ،ييب عطري مني مست ائيله

  ،قلندرم سندن اوتري

  . وادي قويمام،رم من گز

  

  ده،ي ه شان-آسلاننام زوٍلف

  ده،ي جاروكش اوللام خانه

  ده،ي هقاللام، اوللم آستان

  .نيادي قويمامآيريليق بوٍ

  

  ، لوٍطفون وار منه،تئليمم

  ، دونه-نوكرييم دونه

  ،بيوفا دئمرم سنه

  .ستويه بو آدي قويماماوٍ

  

خان اوزون و بركتلي بير عومور        تئليم

نيندا يئددي يـوٍز      اونون ديوا . سوٍرموشدور

 ،او. نوانا يـاخين شـعر گورمـك اولـور        وٍع

ــعريميز ــاحه ينش ــيدلي س ــده   چئش لرين

ده  ضـوع، هـم   و هم مو  ،طبعيني سيناميش 

لـرده    يمينـدان چوخلـو زمينـه     صنعت باخ 

بو شـعرلرين بيـر آزي      . شعر يازميشدير 

ين عـاليملرين     له  خان شعريني اينجه    تئليم

 اونلاردا  .نين اولا بيلمز    خا  فيكيرينجه تئليم 

نـين    خـا    تئلـيم  ،ده  نين آدي گئتسه    خا  تئليم

شـــعرينده اولان اوزلليكلـــري اونـــلاردا 

رلر خسته  ده بو شع  ه  دويماق اولمايير، بلك  

سي   نين شاعير اولموش نوه     خا  قاسيم، تئليم 

تـــوٍركمن محمـــود و يـــا فولكلوريـــك 

خـان     تئليم كي، كاتيبلر سهواٌّ    لر  رلردي  شعر

  .شعرلري حساب ائتميشلر

 ،كيمــياولــدوغو اونجــه ايشــاره  

ميـز    نين شعري اولدوغونا شـوٍبهه      خا  تئليم

ــم صــنعت  ــان شــعرلر ه ــم،اولماي ده   ه

ده   چئشـيدلي هـم    نمينـدا ضوع باخي ومو

نين چوخو    لري  نين شعر   خا  تئليم. گوزلديلر

مـه و جينـاس       لـه  ل  قوشما، گرايلـي، گـوز    

 قاليبلرينده قوشولان ليريك شعرلر اولسـا     

لان   ،دا، اوــا او ــونو، دوٍنياي ــا گوروش  دوٍني

لريني،   لريني، ديني اينام و دوٍشونجه      فيكير

مه، ناداويـــودلريني بيـــر چـــوخ اوســـتا

. ييـر   لرينده سـويله    وجودنامه و باشقا شعر   

ــ ــيتأس ــديگيميز ،وٍف اولســون ك ــو دئ  ب

لرده قوشدوغو شعرلرين بير چوخونا  ساحه

ايندي اليميز چاتمايير و اونلاردان اورنك      

اونون ديني اينـام و     . ييريك   بيلمه  گوستره

لريني عكس ائتديرن شـعرلري       دوٍشونجه

ــعر  29 ــي ش ــروف آدل ــد  ح ــو . يرلري ب

شــعرلرين تــاييني باشــقا بيــر عاشــيق و 

او . ييريـك   شاعيرين شعرينده گوره بيلمه   

 نبو شعرلرين هر بيرينه عرب اليفباسـيني      

بير حرفيني مبنا قرار وئرير، او حرف ايله        

ــا   باشــلاييب، اوز ــه باش ــر شــيوه ايل ل بي

ــ ــون. يريردچات ــوٍف اولس ــي تأس ــو ، ك  ب

  . ييريك شعردن اورنك گوستره بيلمه

 120 نــين تخمينــاٌّ اونــون شــعرلري

ــاس شــعرلرديلر وٍع ــواني جين صــنعت . ن

ه شــكيلده يــازيلان بــو چــباخيمينــدان نئ

شعرلرين گوزلليگيني باشقا بير شـاعيرين      

بـورادا او   . شعرلرينده چتين تاپمـاق اولار    

  :شعرلرين بيريني گتيريريكجيناس 

  

  

  يدوم،داشينا من باش قو) آتا بيگين؟(يين  عتبه

  .ينام سال بوينوما مين باغيغدوستا

  نين حساب گرلري عشقين دفتري

  .يقگتيريبدير گردنيمه مين با

  لي چيندن، ير گوزبكونول سئومز هر 

  لي چيندن، لر يوٍزمين گوز هگتيرس

  ل ايچيندن، سني سئوديم يوٍزمين  گوز

  .بوٍلبول گزر بير گوٍل ايچين مين باغي

  

  نده يار آشماز،سي شيكار گلير، بره

   آشماز، كاميل اولان اوز حدديندن يار،

  بير كونولده ايكي سئوگي ياراشماز،

  .باغبان سالا، البت، اولور مين باغي

  

  سن،  د اول گوٍلهيعتقوعندليب تك م

  ،سن تئليم، شايد شاد اولاسان، گوٍله

  ،سن يه ائيله گوٍلهبمطلبييي تش

  !ي؟دولاناسان مين باغضرردوٍر، نه 

  

خان كيم و هـارالي اولـدوغونو         تئليم

  :بير شعرينده بئله آچيقلايير

  

  ،ييم اي آغالار، سيزه تعريف ائيله

  .روٍخصت آليب عالي شاندان گليرم

  ركّب، ديل قلم،وٍوات، گوز ماآغيز د

  .آلتميش پيلله نردواندان گليرم

  بو جهاندا عاشيقلارين دوستويام،

  يم،ايچميشم پياله، عشقين مستي

  يم راديم، كمر بستهوآلميشام م

  . ايمام رضا غريباندان گليرم

  اوتورموشام اوز حاليمه آغلارام،

  درد بيلنين جيگريني داغلارام،

  ،ني جمعين باغلارام هرم اولك گز

  . آسماندان گليرممموٍنجيم

  

  ميز عراقدير، شهريميز ساوا، هاولك

  مزلقان چاييندان گوتوردوم هاوا،

  ر دردينه ائيلرم داوا،عاشيقلا

  . هيندوستاندان گليرم،من طبيبم

  

  ،خانام  من تئليم،بيلنلر بيلسينلر

   گووهرم، كانام،ينلر بيلسين بيلمه

  م،غئيم، اصل توٍركمانا  مره-ساكين

  .گليرمجهاندان  گزه بو -گزه

  

 توٍركمــان دهشــاعير بــو شــعرين  

ــويله ــدوغونو س ــقا   اول ــي باش ــي كيم ديگ

 توٍركمن اولدوغوندان سوز    لرينده ده   شعر

  :آچير، مثلاٌّ

  

  ، مست و حئيرانام،هوشوم يوخ

  ربانام، مردانا قو-شاه

  ،خان، اصل توٍركمانام تئليم

  .سين بوش حق گوٍناهدان ائيله

  

  :باشقا بير شعرينده دئيير

  ، چكمه بو جهان غمين،توٍركمان تئليم

  .دوٍنيادا قالان يوخ، گئدرلر هامي

ده توٍركمان اولدوغو   ، بلكه م خان يتئل

لويـا  قو اوٍچون توٍركمن شـاعيري مختـوم     

اونـون شــعرلريندن  ، ييــر حورمـت بسـله  

لـر   هتم ـ  اونون شعرلرينه بنزه  و ايلهام آلير 

لونـون يـازديغي بـو      قو مختوم  مثلاٌّ. يازير

  :شعره

  

  اي يارانلار، موٍسلمانلار،

  ،لي اولدو هده يورم جبر

  ،خانلارنئچه راحت گورن 

  .لي اولدو هجفاني گورم

  

  ، ملامت كان،نديرجهان گئ

  ،آرادا قويدو شيرين جان

  اوٍستوموزده رحمسيز خان،

  .لي اولدو هدورمنهايت 

  

ــوم  ــان مخت ــوكلان  قو توٍركم ــو ك ل

خانلارينــدان گيلئيلــنن كيمــي، اونلاريــن 

رحسمســـيزليگيندن دانيشـــان كيمـــي، 

ــيم ده سئوگيليســي مهــري  ــوٍركمن تئل  ت

  :اورنك اولاراق. خانيمدان گيلئيلنير

  

  

  

  

ول نئچون آغلاماسين؟وگو  

  .لي اولدو هجانانيم گئتم

  دان يئلي نامه گتيرمز،

  .لي اولدو هغوربته يئتم

  

  مجليسينده اولدوم خاديم،

  ،همين بو ايدي موراديم

  ،جان و باشدان نرد اويناديم

دولدودست مني اومالي او.  

  

نين وزيري    راباغ خانليغي خان قا   تئليم

هام آليـر و    لواقيفدن ده اي     پناهلا  لواولان م 

 عومرونــون ســون آنلارينــدا اونــون بيــر

نـين تأثيرينـده بيـر شـعر          ريعليريك ش 

 اولجه واقيفين   ،نه ياخشي اولار كي   . يازير

نـين نئچـه پارچاسـيني اوخويـاق،          شعري

نـين او شـعره قوشـدوغو         خـا   سونرا تئليم 

ــين ســببيني گــوزدن   يازمــاغي مــهبنزت ن

  :واقيف يازير. كئچيرك

  صفالر گتيريب، تشريف بويوردون،

  .قدم باسدين بيزه، قوربان اولدوغوم

   سنين حسرتين بيزي،،آز قالا كي

  .ديب اوٍزه قوربان اولدوغوم له اينجه

  ،سن گلدين، نور دولدو ائوه، اوتاغا

  ،گلديگين يوللارا جانيم صاداغا

ناغا،دولماق سن تك قوربان اوروب قو  

لدوغومنوربان اوشدور جانيميزا، قو.  

  

واقيفين بـو شـعريني ياخشـي بـيلن         

لرينده ده    خان عومرونون سون دقيقه     تئليم

 ــدا وو ــنج چاغلارين ــوش  گ ــو اولم رغون

خـانيمي    خانيمي اونوتمايير و مهري     مهري

وزون سوٍره باشقا بيـر     ا. يير  گورمك ايسته 

گوٍن کئچيرميش كيشي ايله اوزاق ائللرده   

 مرونــون ســوچاغلارينــدا بيــر  نو عو 

غئي كندينـه      كيمي مره  دينبيرچك قا  آغ

خـانيمي اونـون باشـي        ي  قاييتميش مهـر  

اولوم ياتاغيندا ياتميش   . تونه گتيريرلر ساوٍ

ــيم ــالي  تئل ــور ويص ــر عوم ــان بي ــين  خ ن

حســرتيني چكــديگي مهرينــي باشــي    

البديهه بو شعري     دوكده في اوٍستونده گور 

  :يير سويله

  

يوردونموٍشرتشريف گتيردين،،ف بو   

  .گلمزدين سن بيزه قوربان اولدوغوم

  ، جانيميهآز قاليب، حسرتين آل

لدوغوموشوربان اوقوم چكمز سيزه قو.  

  

  ،سن گلدين اوتاغا، نور دولدو تاغا

  ، صاداغا-سن گلن يوللارا قوربان

  

  ،بان كسيم سن تك قوناغادوروم قور

  .هم يولا، هم ايزه قوربان اولدوغوم

  

  ،سي بري باخ توٍركمن نوه، بري باخ

  ،يمده يارين هوسيگچوخدور اوٍر

  ك تلسي، سن يادا دوٍشنده اوٍر

  .رعشه دوٍشر ديزه، قوربان اولدوغوم

  

  ، جان قاييتماز ديزيمه،سني گورمم

  ،دا چنگك سالير گوزومه  عزراييل

  ، بير باخ منيم اوٍزومه،قاييت دالي

  .آغزينداكي سوزه قوربان اولدوغوم

  

  ،لوسداندين ائلدن، او سن مني ائيله

  ،اولونجه چكمم ال سن كيمي دوستدان

  ،ن اوٍستن سرانداز آسديغين جوٍت ممه

  .تئليمه بير بوسه قوربان اولدوغوم

  

  

  

  


